
Nd. 54. Frumvarp til laga [36. mál]
um ráðstafanir til að stuðla að jafnvægi í byggð landsins.

Flm.: Magnús Jónsson, Kjartan J. Jóhannsson, Sigurður Ágústsson,
Jón Sigurðsson.

1. gr.
Stofna skal sjóð, sem nefnist jafnvægissjóður. Er sjóðurinn eign ríkisins.
Hlutverk jafnvægissjóðs er að stuðla að jafnvægi í byggð landsins með þvi

að veita lán til eflingar atvinnulífi og til framleiðsluaukningar á þeim stöðum á
landinu, þar sem við atvinnuörðugleika er að stríða, en framleiðsluskilyrði þannig,
að íbúarnir geti haft sæmilega afkomu í meðalárferði við þjóðhagslega hagkvæma
framleiðslu.

Verði sveitarfélög fyrir sérstökum áföllum vegna aflabrests eða af öðrum sök-
um, þannig að annaðhvort sé þörf tímabundinnar aðstoðar eða breyta þurfi um
atvinnuhætti, skulu þau sveitarfélög sitja fyrir um lán úr sjóðnum.

Lán úr sjóðnum má veita bæði sveitarfélögum, einstaklingum og félögum. Lán
til hinna síðarnefndu aðila verða þó eigi veitt, nema sveitarstjórn telji viðkomandi
framkvæmdir vera til atvinnuaukningar í sveitarfélaginu. Heimilt er sjóðsstjórninni
að krefjast ábyrgðar sveitarsjóðs, ef lántaki getur ekki sett viðunandi tryggingar
fyrir láni úr jafnvægissjóði.

2. gr.
Stofnfé jafnvægissjóðs er:

1. 75 millj. kr. framlag úr ríkissjóði, sem greiðist jafnvægissjóði með jöfnum
greiðslum á næstu 5 árum, í fyrsta sinn árið 1958.

2. Fé það, sem við gildistöku þessara laga er útistandandi af lánum, er veitt hafa
verið samkvæmt 20. og 22. gr. fjárlaga til þess að bæta úr atvinnuörðugleik-
um í landinu.
Heimilt er ríkisstjórninni að taka lán til greiðslu stofnframlagsins, ef hún telur

eigi auðið að greiða það að fullu af árlegum tekjum ríkissjóðs.

3. gr.
Tekjur jafnvægissjóðs eru:

1. Vaxtatekjur.
2. Árlegt framlag úr ríkissjóði, eigr minna en 5 millj. kr. á ári, og skulu þær
greiðslur hefjast árið eftir að stofnfjárgreiðslum lýkur.

4. gr.
Vextir af lánum jafnvægissjóðs skulu vera 4% á ári, en lánstímann ákveður

sjóðsstjórnin, og má hann vera mismunandi eftir aðstæðum og greiðslugetu.
Heimilt er sjóðsstjórn að lengja lánstímann frá því, sem u;.phaflega er ákveðið.

Enn fremur skal setja ákvæði í skuldabréf fyrir lánum C,jóðsins þess erms, að



heimilt sé að stytta lánstímann, ef afkoma viðkomandi fyrirtækis eða sveitarsjóðs
leyfir það að dómi allra sjóðsstjórnarmanna.

Enn fremur skal í skuldabréfum fyrir lánum til kaupa á atvinnutækjum taka
fram, að lánið sé allt fallið í gjalddaga, ef atvinnutæki er flutt burt úr hlutaðeig-
andi sveitarfélagi, nema sjóðsstjórnin samþykki flutninginn.

Stjórn jafnvægissjóðs ákveður, hvaða tryggingar séu viðunandi fyrir lánum
sjóðsins.

Heimilt er stjórn jafnvægissjóðs við sérstakar aðstæður að veita fé úr sjóðn-
um sem óafturkræft framlag, ef öll sjóðsstjórnin er því samþykk.

5. gr.
Stjórn jafnvægissjóðs skal skipuð fimm mönnum, sem sameinað Alþingi kýs

hlutfallskosningu á fyrsta þingi hvers kjörtímabils. Stjórnin velur sér sjálf for-
mann.

Ráðherra ákveður laun sjóðsstjórnarmanna, og skulu launin og annar kostn-
aður við starfsemi sjóðsins greiðast úr ríkissjóði.

6. gr.
Lán úr jafnvægissjóði skulu að jafnaði veitt einu sinni á ári, nema einstök

mál krefjist skjótrar úrlausnar á öðrum tímum árs.
Stjórn jafnvægissjóðs skal, áður en lán er veitt, kynna sér rækilega atvinnu-

ástand á viðkomandi stöðum og rannsaka, hvaða framkvæmdir séu líklegastar til
þess að bæta mest afkomu íbúanna. Stjórn jafnvægissjóðs gerir jafnframt, þegar
ástæða þykir til, heildaryfirlit yfir atvinnuástandið í landinu og áætlun um æskilegar
atvinnuframkvæmdir í samvinnu við Framkvæmdabanka Íslands.
Skylt er ríkisstofnunum og embættismönnum að veita stjórn jafnvægissjóðs

sérfræðilega aðstoð og leiðbeiningar við athugun á atvinnuástandi og mat á gildi
framkvæmda.

Framkvæmdabanki íslands annast dagleg afgreiðslustörf og reikningshald jafn-
vægissjóðs eftir nánari fyrirmælum sjóðsstjórnar gegn þóknun, sem ráðherra
ákveður.
Endurskoðendur Framkvæmdabankans annast endurskoðun reikninga jafnvægis-

sjóðs. Skulu reikningar sjóðsins birtir árlega í Stjórnartíðindum.

7. gr.
Nú eru í gildi hömlur á fjárfestingu eða innflutningi framleiðslutækja eða

skortur á lánsfé til framkvæmda, og er þá ríkisstjórninni heimilt að mæla svo
fyrir, að fengnum tillögum stjórnar jafnvægissjóðs, að vissir staðir, sem við sér-
staka atvinnuörðugleika eiga að stríða, skuli sitja fyrir um þessa fyrirgreiðslu varð-
andi tilteknar framkvæmdir, sem í senn séu þjóðhagslega skynsamlegar og til
mikilvægrar atvinnutryggingar .

8. gr.
Lög þessi öðlast þegar gildi.

Greinargerð.
Frumvarp um þetta efni hefur verið flutt á þremur undanförnum þingum, en

hefur ekki náð fram að ganga. A síðasta þingi var frumvarpinu vísað til ríkisstjórn-
arinnar. Treystist stjórnarliðið sér ekki beinlínis til að greiða atkvæði gegn frum-
varpinu, en valdi þessa handhægu leið til þess að koma málinu fyrir kattarnef.

Þar sem það er hin mesta nauðsyn að koma viðunandi skipan á þessi mál, er
frumvarpið enn flutt í trausti þess, að reynslan hafi fært mönnum heim sanninn
um það, að óviðunandi er að hafa lengur meira og minna handahófskennda út-
hlutun þess fjár, sem varið er til atvinnujöfnunar. A síðasta þingi var fjárveiting



til atvinnujöfnunar hækkuð í 15 millj. kr., án þess að nokkrar reglur væru settar
til tryggingar því, að fé þetta kæmi að tilætluðum notum. Ekki hafa flutningsmenn
þessa frv. séð skýrslu um ráðstöfun fjár til atvinnuaukningar á þessu ári, en full
ástæða er til að álíta, að ýmis annarleg sjónarmið hafi ráðið þeirri úthlutun. Og
hvað sem því líður, ætti að liggja í augum uppi, hversu óhæfilegt er að ráðstafa
skipulagslaust allt að 15 millj. kr. Er óverjandí fyrir Alþingi að leyfa slík vinnu-
brögð við ráðstöfun á ríkisfé.

Með frumvarpi þessu er lagt til að setja fastar reglur um framkvæmd ráðstaf-
ana til atvinnuaukningar. Er gert ráð fyrir 15 millj. kr. árlegu ríkisframlagi til
jafnvægissjóðs næstu árin, en til þessa hefur aldrei verið hægt að vita með vissu,
hvaða fé yrði til ráðstöfunar nema eitt ár í senn, og þvi ekki verið unnt að gera neinar
áætlanir um kerfisbundna uppbyggingu atvinnulífs á einstökum stöðum, því að til
þess hefði þurft að gera ráð fyrir lánveitingum um tveggja eða þriggja ára skeið.

Þótt lánveitingar af atvinnuaukningarfé hafi á undanförnum árum víða komið
að góðum notum, er engum efa bundið, að með kerfisbundnum ráðstöfunum og
skipulagi hefði féð nýtzt enn betur. Var þetta vel ljóst þeim mönnum, sem upphaf-
lega beittu sér fyrir samþykkt þingsályktunar um ráðstafanir til þess að stuðla að
jafnvægi í byggð landsins, og þeir Gísli Jónsson og Gísli Guðmundsson, sem voru
af fyrrverandi ríkisstjórn skipaðir til að rannsaka og gera tillögur um þetta efni,
lögðu einmitt í sínu ýtarlega og fróðlega nefndaráliti mikla áherzlu á, að unnið
væri að þessum málum á kerfisbundinn hátt.


